
 
 

 

 

21. september 2026 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara: 

Naalakkersuisunut apeqqutit: 

1) Naalakkersuisut isumaqarpat Tasiilami sanaartortoqarpat soorlu inissianik 

amerlanerulaartunik imaluunniit iliniarfimmik pilersitsisoqarpat sarfamik 

pilersorneqarnerup sapissanngilaa? 

2) Sanaartornerit qanoq annertutigisut Tasiilami pilersinneqarsinnaassappat 

maannamut sarfamik pilersuinermik sippuissanngippata? 

4) Erngup nukinganik sarfimik pilersuinerup annertusarnissaanut 

neqeroortitsiniarnerit uninngappat imaluunniit siuariartorpat? 

a) Tamatumunnga suna peqqutaava sunalu ullumikkut aporfiuva? 

5) Tasiilami erngup nukinganik sarfalersuinissap annertusarnissaanut 

Naalakkersuisut aningaasaleeqqinnerunissaminnik pilersaaruteqarpat?  

a)Taamaassimappat qanoq annertutigisumik aningaasaliisoqassamaarpa 

imaluunniit qanoq annertutigisumik aningaasaleeqqittoqartariaqarpa? 

6) Ilinniartut inissaat ilanngullugit sanaartorniarneqarpat?  

7) Naalakkersuisut aningaasaliissutissatut taggippat 10-11 millionit, 

ilinniarfiliornissamut naammassorineqarpat?  

8) Aningaasaliissutit 10-11 millionit koruunit sumut atorneqarnissaat 

pilersaarutigineqarpa?  

(Inatsisartunut ilaasortaq Lars Poulsen, Siumut) 

Tunngavilersuut: 

Tasiilaq ineriartortinneqartariaqarpoq. Tamatumani ilaatigut inissianik amerlanerusunik 
sanaartortoqartariaqarpoq, ilinniagaqarnissamut periarfissat pitsaanerusut 
pilersinneqartariaqarput kiisalu angallannermut attaveqaatit ullutsinnut naleqqunnerusut 



 
 

pilersinneqartariaqarput. Tamatumunnga atatillugu pingaaruteqarluinnarpoq innaallagissamik 
pilersuinerup sanaartugassanik nutaanik annertunerusunillu naammattumik pilersuinissamut 
pisinnaasaqarnissaa. 

Taamaattumik maanna nukissamik pilersuinerup qanoq annertutigisumik pisinnaasaqarnera, 
kiisalu erngup nukinganik innaallagissamik pilersuinerup annertusarneqarnissaanut pilersaarutit 
killiffiat qulaajarneqartariaqarput. Tamatumani ilaatigut paasiniarneqartariaqarpoq 
kinguaattoortoqarsimanersoq, suut aporfiusinnaanersut, kiisalu aningaasaliissutinik 
amerlanerusunik pisariaqartitsisoqarnersoq. 

Peqatigisaanik Tasiilami atuarfimmik imaluunniit ilinniarfimmik pilersitsinissamut pilersaarutit 
pillugit erseqqissunik paasissutissiisoqarnissaa kissaatigineqarpoq. Tassani ilanngullugit atuarfik 
imaluunniit ilinniarfik qanoq ittuussanersoq, atuartunut imaluunniit ilinniartunut inissianik 
sanaartornissaq pilersaarutaanersoq, kiisalu aningaasaliissutissatut naatsorsuutigineqartut 10-11 
mio. kr.-it sumorpiaq atorneqassanersut. 

Apeqqutit siunertaraat Tasiilap ineriartortinneqarnissaanut pilersaarutit 
piviusunngortinneqarsinnaanissaannut tunngaviusumik pisariaqartut naammassineqarsimanersut 
ataatsimut isigalugu paasisaqarfiginissaat. 

Apeqqutigineqartut ullut suliffiusut qulit iluanni akeqquneqarput. 

 


